
Cylchlythyr i diwtoriaid  
– Gorffennaf 2020



Diolch yn fawr i bawb ymunodd yn  
y gynhadledd dros Zoom. Roedd yn  
hyfryd gweld cymaint ohonoch chi!  

Diolch i chi am eich cyfraniad – mae modd gwylio’r cyflwyniadau 
a darllen nodiadau sesiwn Sglein yma. Byddwn yn cyflwyno mwy 
o sesiynau hyfforddiant ar-lein dros y misoedd nesaf, gan gynnwys 
webinarau a gweithdai.

Diolch i chi eto am eich brwdfrydedd a’ch ymrwymiad dros y 
misoedd diwethaf.  Pob dymuniad da i chi gyd dros yr haf.

Gair gan Efa Gruffudd Jones,  
Prif Weithredwr y Ganolfan 
Dysgu Cymraeg Genedlaethol

Hyfforddiant
Byddwn yn cynnal hyfforddiant ar adnoddau Canolradd ac Uwch 
3 – wele’r manylion isod. Llenwch y ffurflen yma i ymrestru.

Canolradd

Uwch

Dydd Gwener, 3 Gorffennaf am 10am
Dydd Iau, 3 Medi am 7pm
Dydd Gwener, 4 Medi am 10am

Dydd Iau, 9 Gorffennaf am 7pm
Dydd Gwener, 4 Medi am 2pm

https://dysgucymraeg.cymru/tiwtoriaid/cynhadledd-tiwtoriaid-dysgu-cymraeg-2020/
https://dysgucymraeg.cymru/tiwtoriaid/hyfforddiant-rhanbarthol/


Gwerthuso’r Cyrsiau Cyfunol
Diolch i’r wyth deg a mwy o diwtoriaid sy wedi bod yn dysgu’r 
cyrsiau cyfunol newydd dros yr wythnosau diwethaf.  Er mwyn 
cael eich adborth, cynhelir dwy sesiwn: i) Bore Mawrth, 21 
Gorffennaf am 10am; ii) Nos Fercher, 22 Gorffennaf am 7pm

Cysylltwch â Mair Lenny Turner (mair.lenny.turner@
dysgucymraeg.cymru) am fanylion ymuno â’r cyfarfodydd hyn.

Cyw Cynnar
Gwnewch yn siŵr eich bod chi’n annog eich dysgwyr i 
fanteisio ar y cynnig Cyw Cynnar arbennig ar gyfer cyrsiau 
mis Medi.  Mae’r gostyngiad 50% ar gael hyd at ddiwedd 
Gorffennaf.  Mae modd dod o hyd i gwrs ar y wefan: 
dysgucymraeg.cymru

mailto:mair.lenny.turner@dysgucymraeg.cymru
mailto:mair.lenny.turner@dysgucymraeg.cymru
https://dysgucymraeg.cymru/


Dysgwr yr Ŵyl AmGen
6 Gorffennaf yw dyddiad cau 
cystadleuaeth Dysgwr yr Ŵyl 
AmGen, sy’n rhan o’r Eisteddfod 
AmGen.  Mae modd enwebu 
dysgwr trwy gwblhau’r ffurflen 
yma.  Dyma gyfle gwych i 
gydnabod llwyddiannau 
dysgwyr ym mhob rhan o’r 
wlad, felly plîs ewch ati i 
enwebu eich dysgwyr!  

Bydd yr Eisteddfod AmGen 
yn digwydd ar-lein rhwng 1-8 
Awst.  Bydd rhaglenni ar Radio 
Cymru yn ystod 30 Gorffennaf 
– 2 Awst ac ar S4C hefyd.  
Bydd gweithgareddau ar-lein 
hwyliog i ddysgwyr yn y Pentref 
Dysgu Cymraeg rhithiol, gan 
gynnwys gwersi blasu, boreau 
coffi, gigs, gweithdai coginio a 
straeon newydd gan awduron 
poblogaidd.  Bydd y straeon hyn 
yn cael eu cyhoeddi mewn llyfr 
newydd yn y gyfres boblogaidd 
‘Amdani’. 

https://dysgucymraeg.cymru/dysgu/dysgwr-yr-%C5%B5yl-amgen/
https://dysgucymraeg.cymru/dysgu/dysgwr-yr-%C5%B5yl-amgen/
https://eisteddfod.cymru/amgen


Dathlu dysgwyr ar Radio Cymru
Bydd BBC Radio Cymru yn cynnal ‘Wythnos 
Dathlu Dysgu Cymraeg’ rhwng 12-16 Hydref.   
Fel rhan o’r dathliadau, byddwn yn cynnal  
pôl piniwn ‘Hoff Ganeuon Dysgwyr Cymraeg’.   
A fyddech chi’n gallu helpu ni i greu rhestr hir i’r 
dysgwyr ddewis ohoni, trwy e-bostio swyddfa@dysgucymraeg.
cymru gyda’ch hoff draciau Cymraeg.  Byddai’n dda tasech chi’n 
gallu creu eich ‘Siart 10 Uchaf’.

Clwb Cwtsh
Gan ddechrau ar 6 Gorffennaf, bydd Lowri Delve (cyn 
gyflwynydd rhaglenni ‘Cyw’) yn cynnal sesiynau Clwb 
Cwtsh dyddiol ar dudalen Facebook y Ganolfan, ar gyfer 
rhieni a gofalwyr plant ifanc.  Bydd y sesiynau hyn yn cael 
eu cefnogi gan Gymraeg i Blant a fydd yn cynnal sesiynau 
ymarfer.  Ceir y manylion ar Facebook Cymraeg i Blant.

mailto:swyddfa@dysgucymraeg.cymru
mailto:swyddfa@dysgucymraeg.cymru
https://www.facebook.com/learncymraeg/
https://www.facebook.com/Cymraegiblant/


Hwyl yr Haf a Siarad
Byddwn yn cyhoeddi 
cylchgrawn digidol i ddysgwyr 
o fewn yr wythnosau nesaf 
– byddwn yn rhannu’r 
cylchgrawn ar y cyfryngau 
cymdeithasol a gyda’r 

swyddogion marchnata.   
Bydd y cynllun Siarad, sy’n 
paru dysgwyr Canolradd+ gyda 
siaradwyr Cymraeg, hefyd yn 
cael ei ail-lansio.

Hwyl yr

HAF

Her yr Haf
Ewch ati i annog eich dysgwyr i ddefnyddio eu Cymraeg i 
gymryd rhan yn Her yr Haf eleni.  Bydd un enillydd ym mhob 
sir yng Nghymru a’r wobr fydd cwrs am ddim ym mis Medi.  
(Gellir ad-dalu dysgwyr sy eisoes wedi ymrestru.)

https://dysgucymraeg.cymru/dysgu/her-yr-haf-2020/




Gair gan Efa Gruffudd Jones 

Prif Weithredwr y Ganolfan Dysgu Cymraeg Genedlaethol 

“Dim ond diolch enfawr sydd gennyf i bawb sydd wedi addasu mor gyflym i ddefnyddio 
technoleg dysgu o bell.  Diolch i bob tiwtor a darparwr cwrs, am eich ymrwymiad a’ch 
cefnogaeth i ddysgwyr.  Dros yr wythnosau diwethaf, ’dyn ni wedi troi at ddulliau dysgu newydd 
ac wedi cyflwyno adnoddau digidol ychwanegol er mwyn rhoi’r cyfleoedd gorau i oedolion 

ddysgu ac ymarfer y Gymraeg adref.  ’Dyn ni mor falch o allu cefnogi ein dysgwyr ar yr adeg 
yma – gyda’u dysgu, a hefyd o safbwynt eu lles, gan gynnig normalrwydd a chefnogaeth 
gymdeithasol. Mae'r sector cyfan wedi ymateb yn wych - gallwn fod yn falch iawn o'r hyn ’dyn 
ni wedi ei gyflawni gyda'n gilydd. ”

Neges gan Eluned Morgan  

Gweinidog y Gymraeg a Chysylltiadau Rhyngwladol. 

“Mae pob un ohonon ni wedi bod yn aros gartref dros yr wythnosau diwethaf.  Dyna’r peth iawn 

i’w wneud i ddiogelu’r system iechyd ac i achub bywydau.  Diolch am wneud.  

“Rwy’n gwybod fy hun bod aros gartref yn her.  Ac ry’n ni i gyd wedi wynebu heriau dros yr 

wythnosau diwetha nad ydyn ni erioed wedi eu profi o’r blaen.  Mae’r cyfnod diweddar wedi 

effeithio’n fawr ar y ffordd ry’n ni i gyd yn gweithio ac rwy’n wirioneddol ddiolchgar i chi gyd am 

symud mor gyflym i newid eich dulliau gwaith - a sicrhau darpariaeth dysgu Cymraeg ar-lein 

enfawr!  Diolch am ymateb i’r her.  

“Rwy’n gwybod hefyd eich bod chi wedi gweithio’n galed i addasu cynnwys cyrsiau, ac wedi dod 

i’r arfer â dulliau gwahanol o ddysgu yn gyflym iawn.  Rwy’n deall nad oedd hynny’n beth 

hawdd. Ond mae’r dystiolaeth yn glir: pwy fyddai wedi meddwl ond ychydig wythnosau’n ôl y 

byddai cymaint o’r gymuned ddysgu yn mynychu dosbarthiadau ar-lein?  Mae’n dangos beth 

mae modd ei wneud pan fydd gwir raid.  Ac rwy’n siŵr y bydd yn talu ar ei ganfed i’r Gymraeg. 

“Ac mae hyn i gyd yn fwy na jyst dysgu Cymraeg, er cyn bwysiced yw hynny wrth gwrs.  Mae’n 

gyfnod rhyfedd.  Ry’n ni i gyd wedi’n hynysu - ry’n ni i gyd yn gweld eisiau teulu, ffrindiau a 

chydweithwyr.  Mae’r gwersi Cymraeg rydych chi’n eu cynnal yn gyfle gwych i bobl gadw 

cysylltiad gyda’r byd tu hwnt i’w cartrefi, ac yn gyfle i wneud ffrindiau newydd.  

“Mae’r byd Dysgu Cymraeg yn dod â phobl at ei gilydd, a gyda’n gilydd ry’n ni’n well. Diolch am 

eich holl waith.” 



Mae’r cyrsiau cymunedol, a ddechreuodd fis Medi diwethaf a mis Ionawr eleni, wedi gallu parhau 

yn ystod y cyfnod ansicr yma a diolch i chi gyd am addasu i ddefnyddio llwyfannau cynadledda o 

bell, megis Zoom a Skype, i ddysgu eich myfyrwyr.  ’Dyn ni’n gwybod cymaint mae eich dysgwyr 

yn croesawu’r cyfle i barhau i ddysgu a chael eich cwmni chi a’u cyd-fyfyrwyr.  Diolch am annog 

pawb i ‘droi lan’ bob wythnos yn ôl yr arfer! 

Mae miloedd o ddechreuwyr wedi troi at wersi Cymraeg dyddiol, wedi’u ffrydio’n fyw ar dudalen 

Facebook y Ganolfan o ddydd Llun i ddydd Gwener am 3.00pm.  Mae’r gwersi 10 munud o hyd, 

sy’n cyflwyno geirfa a phatrymau syml a chyngor ar ynganu, wedi ennyn ymateb positif, gyda 

dysgwyr o Dubai a’r Ariannin yn ymuno â dysgwyr yng Nghymru i’w gwylio.  

https://www.facebook.com/learncymraeg
https://www.facebook.com/learncymraeg


Bydd nifer ohonoch chi’n dysgu ar gyrsiau Dysgu Cymraeg newydd i ddechreuwyr sy’n 

dechrau ar 12 Mai. Mae’r cyrsiau 10-wythnos, 30 awr o hyd yn cyfuno dysgu o bell dan 

arweiniad tiwtor gydag astudiaethau ar-lein annibynnol.  Dyma’r tro cyntaf i’r Ganolfan 

gyflwyno cyrsiau cyfunol cenedlaethol o’r math yma. 

Mae’r ymateb i’r cyrsiau hyn wedi bod yn ardderchog, gyda dros 1,000 o ddysgwyr yn 

cofrestru ar gyfer 80 o ddosbarthiadau newydd.

Mae clipiau fideo yn cael eu cynhyrchu ar hyn o bryd, gan diwtoriaid ledled Cymru,  

i gyd-fynd â’r 1,500 o adnoddau fideo, sain a rhyngweithiol sy’n barod ar gael ar  

dysgucymraeg.cymru.  Cofiwch hefyd am y cyrsiau blasu byrion ar-lein, sy’n cyflwyno 

Cymraeg llafar, ac mae cynlluniau ar y gweill i gyflwyno sesiynau ‘blasu’ ar gyfer rhieni a 
gofalwyr plant ifanc, a fydd hefyd yn cael eu ffrydio’n fyw ar Facebook.

Yn dilyn llwyddiant y gyfres gyntaf o nofelau a llyfrau hamdden ar gyfer dysgwyr, ‘Cyfres Amdani’, 

bydd mwy o deitlau yn cael eu cyflwyno dros y misoedd nesaf.  Mae’r llyfrau, sy wedi’u teilwra ar 

gyfer gwahanol lefelau’r sector Dysgu Cymraeg, yn ffrwyth prosiect ar y cyd rhwng y Ganolfan a 

Chyngor Llyfrau Cymru.   

Er nad yw’r ŵyl wedi’i chynnal eleni, ’dyn ni wedi casglu deunydd diddorol at ei gilydd gan 

Amgueddfa Cymru a Llyfrgell Genedlaethol Cymru.  Beth am bori tudalen Ar Lafar ar ein gwefan i 

ddysgu mwy am hanes Mina, sy’n dysgu Cymraeg yn y Llyfrgell Genedlaethol, a’r gwaith diddorol 

y mae hi’n ei wneud gyda hen ffilmiau? Gallwch wylio fideos gan gwmni Mewn Cymeriad sy’n 

cyflwyno hanes Hedd Wyn a Mari Jones, a gweld llun buddugol Carole Gowers o Gaernarfon, 

enillydd cystadleuaeth ffotograffiaeth Ar Lafar, a gafodd ei beirniadu gan y ffotograffydd  

Nick Treharne.  Mae gyda Nick arddangosfa yn y Llyfrgell ar hyn o bryd. Mae Anni Llŷn hefyd 

wedi rhannu gweithdy barddoniaeth ar sianel YouTube Amgueddfa Cymru. Beth am rannu’r 

adnoddau yma gyda’ch dysgwyr? 

https://dysgucymraeg.cymru/
https://dysgucymraeg.cymru/cymraeg-gwaith/cyrsiau-cymraeg-gwaith/cyrsiau-blasu-ar-lein/
http://www.gwales.com/search_basic/?lang=CY&tsid=7
https://amgueddfa.cymru/addysg/
https://www.llyfrgell.cymru/darganfod/adnoddaur-llyfrgell/adnoddaur-llyfrgell
https://dysgucymraeg.cymru/dysgu/ar-lafar/
https://dysgucymraeg.cymru/newyddion/carole-gowers/
https://www.casgliadywerin.cymru/collections/1382511
https://www.youtube.com/watch?v=Nb9R6iKt0nQ&feature=youtu.be


“Mae dysgu Cymraeg wastad wedi bod yn rhywbeth o’n i’n meddwl gwneud, ond fe wnaeth ‘Iaith 

ar Daith’ roi’r hwb oedd ei angen arna i,” eglura Scott Quinnell, y cyn chwaraewr rygbi rhyngwladol, 

sy’n cymryd rhan yn y gyfres adloniant newydd ar S4C. 

Mae Scott yn un o bum person enwog sy’n rhan o ‘Iaith ar Daith’. Mae Carol Vorderman, Ruth 

Jones, Adrian Chiles a Colin Jackson hefyd yn cymryd rhan.  Darllenwch y cyfweliad yma gyda 

Scott ac ewch i wefan S4C am fwy o wybodaeth am y gyfres. 

Mae 'Iaith ar Daith' yn cael ei darlledu bob nos Sul am 8.00pm ar S4C, gydag ailddarllediad 
am 10.00pm ar nos Fercher. Cofiwch wylio!

Yn y llun mae Scott Quinnell, gyda’i fentor ar y rhaglen, Sarra Elgan.

https://dysgucymraeg.cymru/newyddion/scott-quinnell/
http://www.s4c.cymru/cy/adloniant/iaith-ar-daith/tags/


Dyma rai enghreifftiau o’r hyn sydd ar gael drwy gyfrwng y Gymraeg i helpu’ch dysgwyr 

fwynhau ymarfer yn eu cartrefi:

Mae gwasanaeth Cyw i blant ifanc wedi lansio ap newydd. 

Mae adnoddau dysgu ar-lein ‘Selog’ Mentrau Iaith Cymru yn cynnig amrywiaeth o dasgau i blant 

o bob oed drwy gyfrwng y Gymraeg.

Mae grŵp Miri Meithrin ar Facebook yn helpu rhieni â phlant bach gyda syniadau am

weithgareddau drwy gyfrwng y Gymraeg.

Beth am gadw’n heini gyda chriw FFIT Cymru ar eu sianel YouTube neu arlunio gyda’r arlunydd

Huw Aaron a’r Criw Celf?

Mae Theatr Genedlaethol Cymru hefyd yn cynnig amrywiaeth o weithgareddau a pherfformiadau

ar-lein i chi eu mwynhau. Ewch draw i’w gwefan i weld.

http://www.s4c.cymru/cy/cyw/oedolion/
http://www.mentrauiaith.cymru/newyddion/cynllun-i-alluogi-pawb-ddysgu-cymraeg-adref/
https://www.facebook.com/groups/mirimeithrin/
https://www.youtube.com/channel/UCLbGTL7EteW35D35TWqAzJQ/playlists
https://www.youtube.com/channel/UCjbHZGFNpOPW9w7vKixrNyQ
http://theatr.cymru/

Croeso i Gylchlythyr Hydref 2020
Gyda dros fil o gyrsiau Dysgu Cymraeg newydd ar bob lefel wedi 
dechrau fis Medi, a’r mwyafrif helaeth yn cael eu cynnal o bell, 
mewn dosbarthiadau rhithiol, mae’r cyfnod hwn yn parhau i 
fod yn wahanol. Ond mae’n braf gweld miloedd o ddysgwyr 
yn mynychu cyrsiau Cymraeg ar draws Cymru a thu hwnt, er 
gwaetha’r cyfyngiadau presennol.

Mae’r Ganolfan Dysgu Cymraeg Genedlaethol hefyd yn cynnig 
cyrsiau newydd sy’n cyfuno dysgu mewn dosbarth rhithiol gyda 
gwaith ar-lein annibynnol. Mae adnoddau digidol di-ri, gan 
gynnwys ymarferion fideo a sain, hefyd ar gael yn rhad ac am 
ddim i ddysgwyr ym mhob man. Mae’r cyfan i’w weld ar ein Safle 
Ryngweithiol dysgucymraeg.cymru.

’Dyn ni’n sicrhau cefnogaeth i chi fel tiwtoriaid drwy ddatblygu’r 
adran i diwtoriaid ar y Safle Ryngweithiol. Ewch draw i gymryd rhan 
mewn sesiynau galw heibio wythnosol, ac i gael pob math o gyngor 
ar sut i ddysgu’n effeithiol yn y dosbarth rhithiol.

Mae datblygiadau cyffrous eraill ar y gweill hefyd gydag ail-lansio’r 
cynllun Siarad, a chynnig cwrs hunan-astudio estynedig ar-lein 
fel rhan o’r cynllun Cymraeg Gwaith. Cadwch lygad am raglenni 
di-ri ar BBC Radio Cymru wedi eu paratoi am, a gan ddysgwyr yn 
ystod Wythnos Dathlu Dysgu Cymraeg Radio Cymru 10-17 Hydref, a 
sesiynau hyfforddi newydd fel rhan o Academi. 

Mae eich cyfraniad chi fel tiwtoriaid yn hollbwysig i’r gwaith yma a 
chofiwch fod croeso i chi gysylltu â ni ar swyddfa@dysgucymraeg.
cymru os oes gyda chi unrhyw gwestiynau neu sylwadau. 

Diolch yn fawr iawn, 

Hawys
Hawys Roberts 
Prif Swyddog Cyfathrebu,  
Y Ganolfan Dysgu Cymraeg Genedlaethol

https://dysgucymraeg.cymru/
https://dysgucymraeg.cymru/tiwtoriaid/tiwtoriaid/
https://dysgucymraeg.cymru/tiwtoriaid/academi/
mailto:swyddfa@dysgucymraeg.cymru
mailto:swyddfa@dysgucymraeg.cymru

Cyrsiau Dysgu Cymraeg
Bydd cwrslyfrau lefel Canolradd 
ac Uwch 3 wedi eu cyhoeddi 
yn llawn erbyn mis Ionawr 
2021. Byddwn hefyd yn cymryd 
y cyfle i fireinio’r cwrs lefel 
Mynediad ac mae croeso 
i chi anfon eich adborth 
at eich rheolwyr a fydd yn 
trosglwyddo’r wybodaeth i ni 
yn y Ganolfan.

Cyrsiau cyfunol
Yn dilyn llwyddiant y cyrsiau cyfunol cenedlaethol newydd a 
gyflwynwyd yn y Gwanwyn, bydd rhai ohonoch chi eisoes yn dysgu ar 
y cyrsiau dilyniant. Y newyddion da yw bod rhai elfennau o’r gwersi 
cyfunol ar gael i’r holl ddysgwyr ar lefel Mynediad, ar yr un dudalen â’r 
adnoddau Mynediad eraill ar y Safle Rhyngweithiol. Unwaith bydd y 
gwaith wedi’i gwblhau ar lefel Mynediad, byddwn yn dechrau datblygu 
cwrs cyfunol ar lefel Sylfaen. 

Dyma rai o’r canlyniadau o’r holiadur yn gwerthuso’r cyrsiau cyfunol:

wedi cael profiad 
da neu dda iawn ar 

y cwrs

yn meddwl bod 
yr unedau hunan-

astudio yn dda 
neu’n dda iawn

o’r dysgwyr wedi 
nodi eu bwriad i 
barhau i ddysgu 

Cymraeg

97% 93% 92%

Adran ‘Tiwtoriaid’  
ar y Safle
Cofiwch fod pob math o adnoddau a 
gwybodaeth yn yr adran Tiwtoriaid. Gallwch 
erbyn hyn gael gafael yn y cardiau sydd 
yn y blychau adnoddau ar ffurf pdf neu 
Bwerbwynt. Mae cardiau fflach CBAC, 
atodiadau Cymraeg Gwaith a Cymraeg yn 
y Cartref yno hefyd, ynghyd â phob math 
o ganllawiau a chyngor ar sut i ddysgu’n 
effeithiol yn y dosbarth rhithiol. Mae hyn 
yn cynnwys cyflwyniad rhyngweithiol 
cynhwysfawr sydd ar gael yma: https://
dysgucymraeg.cymru/tiwtoriaid/tiwtoriaid/ 

Sesiynau galw heibio
Mae croeso mawr i diwtoriaid ymuno â ni 
am 2pm bob dydd Llun ar Zoom er mwyn 
trafod a rhannu arfer da gyda’n gilydd. 
Cysylltwch â Mair Lenny Turner i gael y 
manylion cysylltu: mair.lenny.turner@
dysgucymraeg.cymru

Os na fedrwch fod yn bresennol yn y 
cyfarfodydd yma, bydd cofnodion a 
chyflwyniadau yn cael eu hychwanegu 
i’r dudalen ‘Cyfarfodydd galw heibio’ 
yn wythnosol i chi fedru cael gafael ar yr 
wybodaeth. Mae croeso i chi gysylltu â ni 
drwy lenwi’r ffurflen ar y dudalen honno os 
oes gyda chi unrhyw gwestiwn. 

 

Tiwtor

https://dysgucymraeg.cymru/tiwtoriaid/tiwtoriaid/
https://dysgucymraeg.cymru/tiwtoriaid/tiwtoriaid/
mailto:mair.lenny.turner@dysgucymraeg.cymru
mailto:mair.lenny.turner@dysgucymraeg.cymru
https://dysgucymraeg.cymru/tiwtoriaid/cyfarfodydd-galw-heibio/

Cymraeg Gwaith 
 
O ganlyniad i’r argyfwng iechyd cyhoeddus, mae newidiadau 
wedi eu gwneud i’r cynllun Cymraeg Gwaith er mwyn cynnig 
y dewis gorau i’n dysgwyr.  Y datblygiad diweddaraf yw cwrs 
hunan-astudio ar-lein ar lefel Mynediad 1. Mae’n addas ar gyfer 
dechreuwyr ac wedi’i deilwra’n arbennig ar gyfer y gweithle.  
Er bod y cwrs yn un hunan-astudio, bydd cefnogaeth gan 
diwtor ar gael, gyda sesiynau adolygu a monitro cynnydd.  
Mae’r cwrs newydd hwn yn braenaru’r tir ar gyfer cyflwyno 
cyrsiau tebyg ar lefelau dysgu eraill, sy’n galluogi’r Ganolfan 
i gyrraedd gweithleoedd newydd, gan gynnwys pobl sy’n 
gweithio patrymau shifft.  

Yn ystod blwyddyn 2020-21, mae Cymraeg Gwaith  
yn cynnig amrywiaeth o opsiynau i gyflogwyr a’u 
gweithluoedd. Mae pum pecyn ar gael:

Mae mwy o wybodaeth ar yr adran Cymraeg Gwaith ar  
y Safle fan hyn. 

Pecyn 1   20 awr o gyrsiau blasu cyffredinol ar-lein, yn ogystal â 
dewis o wyth cwrs wedi eu teilwra ar gyfer sectorau penodol.

Pecyn 2   Cyrsiau blasu ar-lein, adnoddau wedi’u teilwra, a 
mynediad at y Gwiriwr Lefel.

Pecyn 3   Gweminarau byw a phecynnau cefnogi wedi’u teilwra 
i gyflogwyr a’u cyflogeion.

Pecyn 4   Cwrs hunan-astudio Mynediad 1 cyfwerth â 60 awr o 
ddysgu Cymraeg gyda chefnogaeth tiwtor.  

Pecyn 5   Cyrsiau ‘Defnyddio’ ar lefelau Canolradd+ o fis Ionawr 
2021 ymlaen.

1

2

3

4

5

https://eur01.safelinks.protection.outlook.com/?url=https%3A%2F%2Fdysgucymraeg.cymru%2Fcymraeg-gwaith%2Fpecynnau-cymraeg-gwaith-2020%2F&data=02%7C01%7C%7C93b930b9aa0f47229d5908d85ee7387b%7C4e0f11f9046e45059cb8db2152311e21%7C0%7C0%7C637363694459209118&sdata=ogu%2Be7WDdA4%2B%2FBxmFd%2BVZFKN%2BUVZi1W03Fnx8FGsYs4%3D&reserved=0

Wythnos Dathlu Dysgu Cymraeg 
Bydd lleisiau dysgwyr i’w clywed ar draws BBC Radio Cymru rhwng  
10-17 Hydref fel rhan o’r Wythnos Dathlu Dysgu Cymraeg. Bydd rhaglen 
ddogfen newydd am ddysgwyr Cymraeg ledled y byd a digon o eitemau 
amrywiol gan, ac ar gyfer, dysgwyr. 

Mae cyfle i chi annog eich dysgwyr i bleidleisio am eu 
hoff gân Gymraeg yma a bydd Ifan Evans yn cyhoeddi 
canlyniad y bleidlais ar ei raglen yn ystod yr wythnos. 

Bydd Efa Gruffudd Jones, Prif Weithredwr y Ganolfan, yn westai ar raglen 
Post Cyntaf ar fore Llun, 12 Hydref, a bydd dysgwr yn olygydd gwadd ar 
raglen y Post Cyntaf ddydd Mercher; byddwn yn ail lansio’r cynllun Siarad 
ar y dydd Iau. Cofiwch wrando yn ystod yr wythnos am amrywiaeth o 
raglenni ac adloniant i ddathlu Dysgu Cymraeg.   

Hydref
10–17
2020

https://www.bbc.co.uk/programmes/articles/1tqRB41hhXXl2jYBSsjJsH9/hoff-gan-gymraeg-y-dysgwyr

Hydref
10–17
2020

Dyma rai o’r uchafbwyntiau eraill:

Rhaglen Cynnwys

Rhaglen Aled Hughes bob bore  
(9am – 11am)

Eitemau gan y dysgwr Kai Sarenco

Bore Cothi bob bore  
(11am – 1pm)

Sgwrs gyda dysgwr bob bore a darlleniad o lyfr 
Nigel Owens ‘C’mon Reff’ – Cyfres Amdani

Ifan Evans bob prynhawn  
(2pm – 5pm) 

Cyhoeddi hoff ganeuon dysgwyr Cymraeg a 
dysgwyr yn cyflwyno am hanner awr bob dydd

Bwletinau newyddion bob nos Bwletin newyddion am 8pm

Rhaglen Geraint Lloyd bob nos
(10pm – 12am)

Sgwrs gyda thiwtor bob nos

Dyddiadur Dysgwyr yn y Byd  
(dydd Sul, 11 Hydref am 6.30pm)

Sgyrsiau gyda dysgwyr ar draws y byd

Hwyrnos Georgia Ruth  
(nos Fawrth, 13 Hydref)

Dysgwyr yn dewis traciau

Sioe Frecwast Radio Cymru 2  
(dydd Mercher, 14 Hydref)

Francesca Elena Sciarrillo, enillydd Medal y Dysgwyr 
yn Eisteddfod Genedlaethol yr Urdd 2019 yn dewis 
traciau

Byd Huw Stephens  
(nos Iau, 15 Hydref)

Pixy Jones o’r band El Goodo yn dewis caneuon

Beti a’i Phobol 
(dydd Sul, 18 Hydref)

Sgwrs gydag Aran Jones, SaySomethinginWelsh

 
Hefyd, bydd rhai o brif enwau Radio Cymru yn cyflwyno eu hunain ar ffurf 
fideos fel bod dysgwyr Mynediad a Sylfaen yn dechrau dysgu am arlwy’r 
orsaf.

Mae’r wers gyfoes sy’n seiliedig ar Wythnos Dathlu Dysgu Cymraeg Radio 
Cymru a gyhoeddwyd y llynedd wedi ei diweddaru ac ar gael ar y Safle  
https://dysgucymraeg.cymru/tiwtoriaid/gwersi-cyfoes/. 

Gellir ei defnyddio gyda dysgwyr Uwch 1.

https://eur01.safelinks.protection.outlook.com/?url=https%3A%2F%2Fdysgucymraeg.cymru%2Ftiwtoriaid%2Fgwersi-cyfoes%2F&data=02%7C01%7C%7Cf796606ed70e421d5f4208d85f1b4ea1%7C4e0f11f9046e45059cb8db2152311e21%7C0%7C0%7C637363918170228835&sdata=PA2jmlWydRF%2FpCeHP6QNlp9Ywe1eIneBQ7Zma76nnjg%3D&reserved=0

Beth am annog eich dysgwyr ar lefel Canolradd + i ymuno â chynllun 
‘Siarad’ ar ei newydd wedd?  Mae’r cynllun yn paru dysgwyr gyda siaradwyr 
Cymraeg, gyda’r nod o fagu hyder y dysgwyr a’u cyflwyno i gyfleoedd i 
ddefnyddio’u Cymraeg.  Mae modd i barau gwrdd yn rhithiol am y tro ac 
mae’r cynllun yn cael ei ail-lansio ddydd Iau, 15 Hydref, fel rhan o’r Wythnos 
Dathlu Dysgu Cymraeg.  I gofrestru, ewch i https://dysgucymraeg.cymru/
dysgu/siarad/   

Gwers gyfoes Bywydau Duon o Bwys 
 
Yn ôl yr arfer, bydd pum gwers gyfoes yn cael eu cyhoeddi ar gyfer 
dosbarthiadau Uwch yn ystod y flwyddyn academaidd. Dyma’r themâu 
sydd wedi’u cynllunio ond gallai’r ddwy wers olaf newid:

Mis Hydref   Bywydau Duon o Bwys

Mis Tachwedd   Hoff ganeuon dysgwyr 

Mis Ionawr   Casgliadau celf

Mis Mawrth   Cyflwyniad i ardal Tregaron

Mis Mai    Haf o Chwraeon

https://dysgucymraeg.cymru/dysgu/siarad/
https://dysgucymraeg.cymru/dysgu/siarad/

Y Safle Rhyngweithiol – 
dysgucymraeg.cymru 
 
’Dyn ni wedi cyflwyno newidiadau i’r Safle 
Rhyngweithiol er mwyn helpu dysgwyr a darpar 
ddysgwyr wrth iddynt chwilio am gyrsiau.  Mae’r 
dudalen flaen bellach yn cynnwys naw ‘teil’, ac mae 
dysgwyr yn gallu chwilio am gyrsiau i ddechreuwyr 
(Mynediad) neu ar lefelau eraill.   
O ran y chwilotwr, mae modd dewis 
‘Dull Dysgu’ neu ‘Ranbarth Darparwr’.  
Rydym yn eich annog i ymweld â’r Safle 
i bori trwy’r diweddariadau, er mwyn 
i chi ddod yn gyfarwydd â nhw.  Os 
oes unrhyw gwestiynau neu sylwadau, 
mae croeso i chi e-bostio swyddfa@
dysgucymraeg.cymru

 
 
Nod Academi yw rhoi cyfleoedd i holl 
staff y sector Dysgu Cymraeg (tiwtoriaid, 
staff gweinyddol a chefnogi, a rheolwyr) 
ddatblygu ystod eang o sgiliau a phrofiadau  
a magu hyder yn eu gwaith.

Mae rhaglen newydd Academi ar gyfer 
2020/2021 ar gael nawr gyda sesiynau 
hyfforddiant ar les a iechyd meddwl.   
Mae rhagor o wybodaeth am y rhaglen 
ar gael yma, ynghyd â manylion ar sut i 
archebu eich lle.

Dysgu a mwynhau’r Gymraeg
Bydd dros fil o gyrsiau Dysgu Cymraeg newydd ar bob lefel yn dechrau’r mis 
yma, gyda’r mwyafrif helaeth yn cael eu cynnal o bell, mewn dosbarthiadau 
rhithiol.  

Mae’r Ganolfan Dysgu Cymraeg Genedlaethol hefyd 
yn cynnig cyrsiau newydd sy’n cyfuno dysgu mewn 
dosbarth rhithiol gyda gwaith ar-lein annibynnol. Mae 
adnoddau digidol di-ri, gan gynnwys ymarferion fideo  
a sain, hefyd ar gael yn rhad ac am ddim i ddysgwyr  
ym mhob man.

Am fwy o fanylion, ewch i dysgucymraeg.cymru

Learning and enjoying Welsh
Over a thousand new Learn Welsh courses at different 
learning levels are starting this month, with the 
majority held in virtual classrooms.

The National Centre for Learning Welsh is also offering 
combined courses, which mix learning in a virtual 
classroom with independent online study.  A range of 
digital resources, including video and audio exercises, 
are also available free of charge for learners everywhere.

For more information, go to learnwelsh.cymru

Hyd at ddiwedd  
mis Medi, mae cynnig  

arbennig ar gael i 
ddechreuwyr, sef 

gostyngiad o 50% ar 
gyrsiau Mynediad sy’n 

cychwyn ym mis  
Medi.

Until the end of  
September, a special  
offer is available for 
beginners – a 50%  

discount on Mynediad/
Entry courses which  
start in September.

mailto:swyddfa@dysgucymraeg.cymru
mailto:swyddfa@dysgucymraeg.cymru
https://dysgucymraeg.cymru/tiwtoriaid/academi/

Y Ganolfan Dysgu Cymraeg Genedlaethol
Heol y Coleg
Caerfyrddin
SA31 3EP

marchnata@dysgucymraeg.cymru
dysgucymraeg.cymru

f @learncymraeg 

i @dysgucymraeglearnwelsh

t @learncymraeg 

y Dysgu Cymraeg

mailto:marchnata%40dysgucymraeg.cymru?subject=
http://www.dysgucymraeg.cymru

